
Санхүүгийн хяналт шалгалт  

хийсэн дүнгийн тухай  

 
 

 

НЭГ. ХЯНАЛТ ШАЛГАЛТЫН ЗОРИЛГО 

Булган аймгийн Засаг даргын дэргэдэх Санхүүгийн хяналт, дотоод аудитын 

албаны 2022 оны хяналт шалгалтын нэгдсэн төлөвлөгөө, аймгийн Засаг даргын 

баталсан 2022 оны 04 дүгээр сарын 21-ний өдрийн 1/10 дугаар удирдамжийн дагуу 

Орхон сумын Соёлын төвийн 2021 оны санхүү, аж ахуйн үйл ажиллагаанд Монгол 

Улсын Төсвийн тухай, Нягтлан бодох бүртгэлийн тухай, Соёлын тухай хуулиуд болон 

тэдгээртэй нийцүүлэн гаргасан бусад эрх зүйн актуудын хэрэгжилтийг шалгаж, зөрчил 

дутагдал илэрсэн тохиолдолд холбогдох хуулийн дагуу шийдвэрлэх, аливаа эрсдлээс 

урьдчилан сэргийлэх, цаашид давтан гаргахгүй байх талаар мэргэжил арга зүйн заавар, 

зөвлөгөө өгөхөд оршино.  
 

 

ХОЁР. ХЯНАЛТ ШАЛГАЛТЫН БҮРЭЛДЭХҮҮН, ХУГАЦАА 

Санхүүгийн хяналт шалгалтын улсын байцаагч Ж.Оюун би 2022 оны 04 сарын 25-

ны өдрөөс хуанлын 6 хоногт багтаан төлөвлөгөөт хяналт шалгалтыг хийж гүйцэтгэв. 
 

ГУРАВ. ШАЛГАЛТАД ХАМРАГДСАН АСУУДЛУУД 

Орхон сумын Соёлын төвийн 2021 оны касс, харилцах дансны гүйлгээг санхүүгийн 

анхан шатны баримттай тулган шалгасны зэрэгцээ цалин хөлс, олговор, албан 

томилолтын бодолт, олголт, бараа материалын худалдан авалт, зарцуулалт, 

үлдэгдлийн байдал, нэмэлт орлого түүний бүрдүүлэлт, зарцуулалт, шатахууны олголт, 

зарцуулалт, хэтрэлт хэмнэлт, эд хөрөнгийн тооллого тооцоо бодолт, санхүү, төсвийн ил 

тод байдлын хэрэгжилт, “Шилэн дансны тухай хууль”-ийн хэрэгжилт зэрэг хяналт 

шалгалтын удирдамжид заагдсан асуудлуудыг хамруулав. 

 

ДӨРӨВ. ШАЛГАЛТАНД ХАМРАГДСАН ОБЪЕКТЫН ТАЛААРХ   

ТОВЧ МЭДЭЭЛЭЛ 

Орхон сумын тавдугаар багт байршилтай 9011021 регистрийн дугаартай Соёлын 

төв нь эрхлэгч, бүжгийн багш, номын санч, үйлчлэгч гэсэн 4 орон тоотой үйл 

ажиллагаагаа явуулж ирсэн байна.   

Тус төвийн 2021 оны санхүү, аж ахуйн үйл ажиллагаанд нэгдүгээр гарын үсгийг 

2021 оны 01 сарын 01-ний өдрөөс 2021 оны 12 сарын 31-ний өдөр хүртэл Н.Отгонзаяа, 

хоёрдугаар гарын үсгийг 2021 оны 01 сарын 01-ний өдрөөс 2021 оны 10 сарын 11-ний 

өдөр хүртэл Д.Батцэцэг, 2021 оны 10 сарын 20-ний өдрөөс 2021 оны 12 сарын 31-ний 

өдөр хүртэл Г.Анхбаатар нар зурсан ба сумын төрийн санд бүртгэлийн 100040735090 

дугаар дансаар хөрөнгө мөнгийг захиран зарцуулж ирсэн ба нягтлан бодох бүртгэлийг 

санхүүгийн тооцоолох “CTS” программаар бүртгэн хөтөлжээ.     

Нэмэлт санхүүжилтийн дансаар орлого, зарлагын гүйлгээ хийгдээгүй байна. 
 

Номын санч Б.Амарцэцэг тус төвийн няравын ажлыг хавсран гүйцэтгэсэн.  

 

ТАВ. ӨМНӨХ ШАЛГАЛТЫН ТАЛААРХ МЭДЭЭЛЭЛ 

Орхон сумын Соёлын төвийн 2021 оны санхүүгийн тайлан аудитын түүвэр 

судалгаанд хамрагдсан байна.     

Тус төвийн 2021 оны санхүүгийн үйл ажиллагаанд бусад байгууллагаас хяналт 

шалгалт хийгдээгүй байна.  

 

ЗУРГАА. ШИЛЭН ДАНСНЫ ХУУЛИЙН ХЭРЭГЖИЛТ 

 Орхон сумын Соёлын төв нь шилэн дансны цахим хуудсанд 2022 оны 1-3-р сард  

мэдээлбэл зохих 37 мэдээллээс 34 мэдээллийг тогтоосон хугацаанд нь мэдээлсэн бол  

3 мэдээллийг хугацаа хоцроож, “Төсвийн байгууллагын батлагдсан төсөв, гүйцэтгэл, 

хэтрэлт хэмнэлтийн шалтгаан тайлбарын хамт” мэдээллийг 1 сард маягтын дагуу 

бөглөөгүй хоосон мэдээлсэн, 2,3 дугаар сар, 1-р улиралд батлагдсан төсөв, хэтрэлт 

хэмнэлтийн шалтгаан тайлбарыг бөглөөгүй мэдээллийг дутуу байршуулсан байна.  

 

ДОЛОО. ШАЛГАЛТАНД ХАМРАГДСАН АСУУДЛУУД  

Орхон сумын Соёлын төвийн 2021 оны касс харилцах, няравын бараа материалын 

баримт, төсвийн шууд захирагчийн гаргасан А, Б шийдвэр, цагийн бүртгэл, хагас, бүтэн 

жилийн хөрөнгийн тооллогын бүртгэл, нийгмийн даатгалын шимтгэл төлөлтийн тайлан, 

санхүүгийн тайлан, хөдөлмөрийн дотоод журам зэрэг холбогдох бусад баримт 

материалд тулгуурлан эрхлэгч Н.Отгонзаяа, нягтлан бодогч Г.Анхбаатар, нярав 

Д.Амарцэцэг нарыг байлцуулан төлөвлөгөөт хяналт шалгалтыг хийв. 
 

7.1. Санхүүгийн эх үүсвэрийн бүрдүүлэлт, зарцуулалтын талаар:  

 2021 онд орон нутгийн төсвөөс 77,692.1 мянган төгрөгийн санхүүжилтийг 

батлагдсаны дагуу бүрэн авч, төсөвт байгууллагын өөрийн орлогоор 51.5 мянган төгрөг 

орж нийт 77,743.6 мянган төгрөгийн орлогын эх үүсвэр бүрдсэнээс үйл ажиллагааны 

зардалд 72,970.2 мянган төгрөгийг зарцуулж, зарцуулагдаагүй үлдэгдэл 4,773.4 мянган 

төгрөгийг орон нутгийн төсөвт буцаан төвлөрүүлсэн байна.   

Үндсэн үйл ажиллагааны орлогоор 500.0 мянган төгрөг оруулахаас 51.5 мянган 

төгрөгийг оруулж, орлогын төлөвлөгөөг 448.5 мянган төгрөгөөр тасалсан байна.   
 

Төсвийн гүйцэтгэлийн хэтрэлт, хэмнэлт:  

                   /мянган төгрөг/ 

Эдийн 

засгийн 

ангилал 

Зардлын нэр 
Батлагдсан 

төсөв 
Гүйцэтгэл 

Хэмнэлт + 

Хэтрэлт - 

Төсвийн 

нийт 

зардалд 

эзлэх хувь 

2101 
Цалин хөлс болон нэмэгдэл 

урамшил 
48,188.8 44,010.9 +4,177.9 60.3 

2102 
Ажил олгогчоос нийгмийн даатгалд 

төлөх шимтгэл 
6,505.5 6,492.3 +13.2 8.9 

2103 
Байр ашиглалттай холбоотой 

тогтмол зардал 
20,126.8 19,210.4 +916.4 26.3 

2104 Хангамж, бараа материалын зардал 325.0 325.0 0 0.4 

2106 Эд хогшил, урсгал засварын зардал 380.0 380.0 0 0.5 

2107 Томилолт, зочны зардал 58.0 54.0 +4.0 0.07 

2108 
Бусдаар гүйцэтгүүлсэн ажил, 

үйлчилгээний төлбөр, хураамж 
2,608.0 2,497.6 +110.4 3.4 

 Дүн 78,192.1 72,970.2 +5,221.9 100 

7.2 Өглөг, авлагын талаар:  

Тайлант онд өглөггүй. Албан хаагч /эрхлэгч/-аас авах цалингийн 3.0 мянган 

төгрөгийн авлагатай.  
 

7.3 Үндсэн хөрөнгийн хөдлөл өөрчлөлт: 

2021 онд нэмэгдсэн, хасагдсан хөрөнгө байхгүй, оны эцэст барилга байгууламж 

92,747.5 мянган төгрөг, машин тоног төхөөрөмж 19,139.1 мянган төгрөг, тавилга эд 

хогшил 21,820.4 мянган төгрөг, номын фонд 12,553.9 мянган төгрөг, бусад үндсэн 

хөрөнгө 3,183.5 мянган төгрөг, программ хангамж 300.0 мянган төгрөг, бусад биет бус 

хөрөнгө 15,914.0 мянган төгрөг нийт 165,658.4 мянган төгрөгийн үндсэн хөрөнгийн 

үлдэгдэлтэйгээр тайлан балансад тусгасан байна.   

 
7.4. Бараа материалын хөдлөл өөрчлөлт:       

 

Шалгалтаар илэрсэн зөрчил, дутагдал, шалтгаан 

1. Бэлтгэн нийлүүлэгч байгууллагаас 466.0 мянган төгрөгөөр худалдан авсан 4 

нэр төрлийн бараа материал /Монгол шуудан ХХК-иас 44.0 мянган төгрөгийн 

принтерийн хор, Гангазайвар ХХК-иас 50.0 мянган төгрөгийн А-92 бензин, Рашаан 

голын ундарга ХХК-иас 60.0 мянган төгрөгийн нэг бүрийн үнэтэй 5 ширхэг платье, 

24.0 мянган төгрөгийн нэг бүрийн үнэтэй 3 ширхэг гутал/-ыг орлогодоогүй, Боргил 

трейд ХХК-иас 222.5 мянган төгрөг, МТ Чингэлтэй ХХК-иас 50.0 мянган төгрөг нийт 

272.5 мянган төгрөгийн бараа материал худалдан авсаныг нотлох цахим баримт 

/НӨАТ/-ыг санхүүгийн баримтад хавсаргаагүй, анхан шатны баримтуудыг дугаарлаагүй, 

тооллогын бүртгэлд хөрөнгийн “бүгд үнэ”-д буруу дүн тавьсан, үндсэн хөрөнгийн 

үлдэгдлийг тооцоо бодсон актаар баталгаажуулаагүй нь Нягтлан бодох бүртгэлийн 

тухай хуулийн 13.1-д /Анхан шатны баримт нь нягтлан бодох бүртгэл хөтлөх, 

санхүүгийн тайлан, мэдээллийг үнэн, зөв гаргах үндэслэл болно./ заасан заалт, 

Сангийн сайдын 2017 оны 347 дугаар тушаалаар баталсан  “Өмчийн бүх хэлбэрийн аж 

ахуйн нэгж, байгууллагад хэрэглэгдэх анхан шатны бүртгэлийн маягтыг нөхөх заавар”-

ын НХМаягт БМ-7/тооцоо бодсон баримт/, НХМаягт ТМ-5 /Төлбөрийн баримт/ 

маягтуудыг хөтлөх зэргийг хэрэгжүүлж ажиллаагүй. 

2. Урлагийн тоглолтын шимтгэл, байр ашигласны түрээс /дархан нэхий/ - ийн 

орлогыг “Бэлэн мөнгөний орлогын баримт”-аар хүлээн аваагүй, бэлэн мөнгөний 

гүйлгээний тайлан гаргаагүй нь Нягтлан бодох бүртгэлийн тухай хуулийн 13.1 дэх 

      
№ 

Үзүүлэлт 

Мөнгөн дүн /төгрөгөөр/ 

Эхний 
үлдэгдэл 

Нэмэгдсэн Хасагдсан 
Эцсийн 

үлдэгдэл 

1 Бичиг хэрэг 136,500.00 399,500.00 536,000.00 0.00 

2 Аж ахуйн материал 317,200.00 170,000.00 487,200.00 0.00 

3 Барилгын засвар 
769,647.00 

 
668,900.00 1,438,547.00 0.00 

4 Түлш, шатах тослох  18,000.00 50,000.00 68,000.00 0.00 

5 Бусад хангамж 6,161,810.00 0.00 6,161,810.00 0.00 

 Дүн 7,403,157.00 1,288,400.00 8,691,557.00 0.00 

заалт, Сангийн сайдын 2017 оны 347 дугаар тушаалаар баталсан анхан шатны 

бүртгэлийн маягтыг нөхөх зааврыг мөрдөж ажиллаагүй.  

3. Нярав 2021 оны 09 сард бусад хангамжийн материалын тайлангаар 6,161,810 

төгрөгийн материалыг зарлага болгосон үндсэн баримтгүйгээр зарлагадаж оны эцэст 

үлдэгдэлгүй тайлагнасан, аж ахуйн материалд буй ус буцалгагч, компьютерийн тавиур, 

чүүл, аптерк зэргийг эзэнжүүлээгүй байгаа нь Нягтлан бодох бүртгэлийн тухай хуулийн 

13.7-д /анхан шатны баримтын бүрдэлгүй ажил, гүйлгээг бүртгэх, санхүүгийн тайланд 

тусгахыг хориглоно./, 20.1.4-д /Ерөнхий нягтлан бодогч хүчин төгөлдөр бус анхан шатны 

баримтаар, эсхүл анхан шатны баримтаар баталгаажаагүй ажил, гүйлгээг бүртгэхгүй 

байх бүрэн эрхтэй./ заасныг зөрчсөн. 

4. Шилэн дансны цахим хуудсанд 2022 оны 1-3-р сард  мэдээлбэл зохих 37 

мэдээллээс 3 мэдээллийг хугацаа хоцроож, “Төсвийн байгууллагын батлагдсан төсөв, 

гүйцэтгэл, хэтрэлт хэмнэлтийн шалтгаан тайлбарын хамт” мэдээллийг 1 сард маягтын 

дагуу бөглөөгүй хоосон мэдээлсэн, 2, 3 дугаар сар, 1-р улиралд батлагдсан төсөв, 

хэтрэлт хэмнэлтийн шалтгаан тайлбарыг бөглөөгүй мэдээллийг дутуу байршуулсан нь 

Шилэн дансны тухай хуулийн 4 дүгээр зүйлийн 4.1.3-т /тогтоосон хугацаанд, тогтмол, 

шуурхай мэдээлдэг байх зарчмыг баримтална;/, 6.1.2-т /………сар, улирлын 

гүйцэтгэлийг дараа сарын 08-ны өдрийн дотор тогтмол мэдээлнэ./ Монгол улсын 

Засгийн газрын 2006 оны 29 дугаар тогтоолоор баталсан “Шилэн дансны цахим 

хуудсанд тавих мэдээллийн агуулга, нийтлэг стандартыг тогтоох журам”-ын 3.2.1-д 

/худалдан авах ажиллагааны төлөвлөгөөг энэ журмын 21 дүгээр хавсралтад заасан 

маягтын дагуу жил бүрийн 1 дүгээр сарын 10-ны дотор, ..... цахимаар нийтэд 

мэдээлнэ./, 3.2.2-д /төсвийн байгууллагын батлагдсан төсвийг жил бүрийн 1 дүгээр 

сарын 10-ны дотор, гүйцэтгэл, хэтрэлт, хэмнэлтийн шалтгаан, тайлбарын хамт сар, 

улирал,....мэдээг дараа сарын 8-ны дотор энэ журмын 2 дугаар хавсралтад заасан 

маягтын дагуу тус тус цахимаар нийтэд мэдээлнэ./ заасан заалтуудыг хэрэгжүүлж 

ажиллаагүй. 

Авсан арга  хэмжээ, мэргэжлийн туслалцаа, 

зөвлөгөө өгсөн байдал 

Шалгалтаар илэрсэн зөрчил дутагдлыг арилгуулахаар 1 албан шаардлага 

үйлдэж, улсын ахлах байцаагчийн 2 актаар 371.1 мянган төгрөгийн төлбөр тогтоож, 

санхүү бүртгэлийн 3 албан хаагчид анхан шатны баримтын бүрдэлт, хөтлөлтийн талаар 

мэргэжил арга зүйн зөвлөгөө өглөө.   

 

Дүгнэлт 

 Тус төвийн анхан шатны баримтын бүрдэлт, нягтлан бодох бүртгэлийн хөтлөлт 

хангалттай, санхүү, нягтлан бодох бүртгэлийн чиглэлээр дотоодын хяналтыг 

хэрэгжүүлээгүй байна. 

ЦААШИД АНХААРАХ АСУУДАЛ 

 Монгол улсын Нягтлан бодох бүртгэлийн тухай, Төсвийн тухай хуулиуд болон 

холбогдох тушаал, дүрэм, журам, зааврыг мөрдөж ажиллах 

Санхүүгийн үйл ажиллагаандаа дотоодын хяналт шалгалтыг тогтмол хийж, 

гүйцэтгэлийг хянан баримтжуулж, санхүүгийн сахилга хариуцлагыг дээшлүүлэх  

Шилэн дансны тухай хууль, журам, захирамж, шийдвэрүүдийг хэрэгжүүлж 

биелэлтийг тооцож, хариуг улирал тутам бичгээр ирүүлэх 

Илэрсэн зөрчлүүдийг таслан зогсоож, давтан гаргахгүй байхад анхааран тодорхой 

ажил зохион байгуулж, акт, албан шаардлагын биелэлтийг хангах 

 

 

 

БИЧСЭН:  

САНХҮҮГИЙН ХЯНАЛТ ШАЛГАЛТЫН  

УЛСЫН БАЙЦААГЧ        Ж.ОЮУН 

 

ХЯНАСАН: 

САНХҮҮГИЙН ХЯНАЛТ, ДОТООД АУДИТЫН АЛБАНЫ ДАРГА,  

САНХҮҮГИЙН ХЯНАЛТ ШАЛГАЛТЫН  

УЛСЫН АХЛАХ БАЙЦААГЧ     Б.БАТТУЛГА 

